
Mikudagur 24. oktober 2018 ·  Nr. 123MIKUDAGSBLAÐIÐ

Oddagrein

Dagsins redaktørur: Eirikur Lindenskov

Alt kann henda, tá grammleikin 
fær fastatøkur á menniskjanum.

Tað er júst tað, sum eyðkennir 
bankaheimin í dag. Í meira enn 
eitt ár hava vit hoyrt um, hvussu 
Danske Bank hevur gjørt sær dælt 
av at vaska pengar reinar fyri per­
sónar og brotsmannalið, har ið 
sannleikin um, hvussu pengarnir 
eru komnir, ikki tolir dagsins ljós. 

Sjálvur Putin og familja hans­
ara sigast at verða millum teirra, 
sum eiga milliardirnar, sum 
Danski Banki hevur vaskað reinar, 
so skattavaldið ikki fær uppsporað, 
hvaðani pengarnir koma og enn 
minni fær pengarnar til skattingar.

Gølan við stuldrinum av end­
urgjaldinum av vinningsbýtis­

skatti ymsastaðni í Evropa er 
eisini skelkandi. Hetta er søgan 
um fullkomna grammleikan. Um 
hvussu bankafólk og ráðgevar og 
sokallaðir fíggjarserfrøðingar seta 
skipað svik og stuldur í system vit 
snýta fólksins størsta kassa, lands­
kassan, fyri pengar, sum skulu 
fíggja vælferðina hjá okkum øll­
um.

Vit hava uttan iva góðar skip­
anir hjá tí almenna, sum skulu 
halda eftirlit við, at alt fer rætt 
fram. Men eingin skipan er betri, 
enn fólkini, sum gera hana og um­
sita hana. Tú fært varhugan av, at 
hol verða gjørd í skattaskipanir við 
vilja. Í øllum førum eru tað klók 
fólk, sum sita og granska skatta­

skipanir í øllum londum – bara fyri 
at vita, hvussu tey kunnu snýta 
og stjala sum mest. Tey gera tað 
ikki fyri at hjálp okkum øllum, so 
okkara pengar ikki verða stolnar. 
Nei tey gera tað heldur fyri brots­
fólk av ymsu slag. Fólk, sum drepa 
fyri eitt gott orð og sum spreiða 
eitur.

Tað ljóðar sum tað skal vera ein 
lætti at hoyra okkara hægsta mann 
í Taks vissa okkum um, at eingin 
hevur stolið vinningsbýtisskatt úr 
okkara landskassa. Vit vóna, at tað 
passar.

Men at slíkur vantandi moralur, 
sum eitt nú Danski Banki hevur 
víst, kostar pengar, vísa kursirnir á 
danska partabrævamarkanðinum. 

Higartil í ár hava eigararnir í 
Danske Bank mist yvir 100 milli­
ardir krónur, sum bankin er tódn­
aður í virði av reinum og skarum 
grammleika.

Føroyingar hava uttan iva sína 

hugsan um hendan danska banka, 
sum í 1993 lumpaði Maritu Peter­
sen, løgmann, at alt var í fínasta 
ordan, tá landið tók yvir Føroya 
Banka. Tað vísti seg, at landið 
mátti punga út við 2,7 milliardum 
krónum.

Bankar í Evropa gera sær ómak 
at gerast fólksins fíggindi nummar 
eitt. 

Tað kann koma bankunum og 
tess eigarum aftur um brekku, 
tá fólkið finnur út av, hvussu tey 
klára seg uttan bankarnar.

Bankar gera sær ómak at 
venda fólkinum ímóti sær sær

Vilt tú eisini  
verða lærlingur  
innan húsasmíð?

Vit søkja eftir 2 lærlingum at byrja skjótast 
gjørligt ella eftir nærri avtalu.

Krøv og væntanir til umsøkjaran: Tú mást 
vera nærlagdur, hava áhuga í at læra eitt væl úr 
hondum greitt handverk. Eisini er neyðugt, at tú 
ert virkin, jaligur og vísir góð evnir at samstarva.

Vit bjóða spennandi uppgávur, har tú sleppur 
at royna teg innan nógv ymisk øki av hand verki­
num gjøgnum lærutíðina. Vit leggja somuleiðis 
stóran dent á at hava trygd og trivnað á 
arbeiðsplássum okkara.

Eysturlon er byggifyritøka, við royndum yvir 
35 ár,  um 35 starvsfólkum, og hava vit fleiri 
verkætlanir koyrandi samstundis. Gott høvi er at 
royna mangt ymiskt innan handverki. 

Ert tú áhuga /áhugaður í at 
koma í læru hjá okkum ella vilt tú 
bara hoyra nærri, ert tú vælkomin at 
ringja ella senda sms  á tlf. 284256, Jógvan Hans, 
ella á tlf. 283577, Anna Maria. 

Umsókn við avriti av prógvum og lívsgongdar­
lýsing (CV )skal sendast til eysturlon@eysturlon.fo
ella á postadressu: 

Eysturlon
Smyrilsvegur 3
Postboks 37
110 Tórshavn 

Umsóknin skal vera  okkum í hendi seinasta 
lagi fríggjadagin 26. oktober 2018

